
Da a ce zaku dogara ga Allah hakikanin dogaranSa,
da Ya azirtaku kamar yadda yake azirta tsuntsu,
yanha wayar gari a yunwace ya kuma yi maraice

cikinsa a cike

Daga Umar ibnul Khaddab - Allah Ya yarda da shi - daga Manzon Allah - tsira da amincin
Allah su tabbata a gare shi - ya ce: «Da a ce zaku dogara ga Allah hakikanin dogaranSa,
da Ya azirtaku kamar yadda yake azirta tsuntsu, yana wayar gari a yunwace ya kuma vyi

maraice cikinsa a cike».
[Ingantacce ne] [Imam Ahmad da Tirmithi da Nasa'i da Ibnu Majah da Ibnu Hibban a cikin Sahihinsa da
kuma Hakim ne Suka ruwaito shi]

Annabi - tsira da amincin Allah su tabbata a gare shi - yana kwadaitar da mu da cewa mu

dogara ga Allah - Mai girma da daukaka - wajen jawo amfani da tunkude cuta a al'amuran
duniya da Addini, domin cewa ba mai bayarwa, ba mai hanawa, ba mai cutarwa, ba mai

amfanarwa sai shi - tsarki ya tabbatar masa Ya daukaka-, kuma mu aikata sabubban da za su
jawo mana amfani su tunkude mana cuta tare da gaskiyar dogaro ga Allah, a duk lokacin da

muka aikata haka Allah Zai azurtamu kamar yadda Yake azurta tsuntsun da yake fita da safe
alhali yana a yunwace, sannan ya dawo da yamma alhali cikinsa a cike, wannan aikin daga
tsuntsu wani nau'i ne daga sabubba a tafiya don neman arziki, ba tare da karyar dogaro ba

da kuma kasala.

